
GID POU ENTÈPRETE CELLA NAN FLORIDA 

Enfòmasyon Jeneral sou CELLA 

Florida sèvi ak “Evalyasyon Jeneral Aprantisaj Lang Anglè” [“Comprehensive English Language 
Learning Assessment (CELLA)”] pou mezire pwogrè etidyan ki se “Moun k ap Aprann Lang Angle 
yo” [“English Language Learners (ELLs)”] fè pou yo rive atenn konpetans nan Lang Anglè.  Pou plis 
enfòmasyon konsènan CELLA, ou kapab rewè Depliyan ane 2008 la ki gen enfòmasyon sou CELLA 
nan Florida ke distri lokal lekòl la te ba w la, osinon al fè yon visit sou sit entènèt CELLA Florida nan 
http://www.fldoe.org/aala/cella.asp. 

Rapò sou Pwogrè Moun k ap Aprann Lang Angle yo fè 

Lalwa egzije Depatman Edikasyon nan Florida (Depatman), annakò ak lwa federal 2001 Pa kite 
okenn timoun ret deyè a "No Child Left Behind Act" (NCLB), pou li idantifye distri lokal lekòl ki pa 
atenn objektif akonplisman pou elèv ki nan kategori moun k ap aprann lang Anglè yo.  Yo rele 
Obligasyon Responsablite sa yo Objektif Akonplisman Mezirab Anyèl (objektif).  

Eta yo gen obligasyon bay rapò sou akonplisman twa objektif: (1) pwogrè pou rive atenn konpetans 
nan lang Anglè, (2) reyalizasyon konpetans nan lang Anglè, ansanm ak (3) pwogrè anyèl sifizan nan 
lekti akademik ak matematik ke moun k ap aprann lang Anglè fè.  Bi anyèl (objektif sib) dwe fikse 
pou chak objektif.  Distri ki pa atenn objektif sib yo pou tout twa objektif yo dwe bay paran moun k ap 
aprann lang Anglè yo enfòmasyon sou pèfòmans distri a.  Yo dwe bay avi sa a nan yon lang paran 
an konprann, amwenske li klè sa enposib pou fèt. 

Depi ane 2002-03, Depatman an te fè rapò sou akonplisman twazyèm objektif la nan Bilten Lekòl 
Florida a ke distri lokal lekòl la distribye.  Pifò distri k ap bay moun k ap aprann lang Anglè yo sèvis 
pa te atenn objektif twa (3).  Ou ka jwenn enfòmasyon pou chak distri sou sit entènèt CELLA Florida 
(http://www.fldoe.org/aala/cella.asp). 

Florida egzamine tou ogmantasyon nan aprantisaj pou tout gwoup elèv pou li asire ke elèv ki gen 
akonplisman ki pi ba yo (pi ba pase 25%) ap fè pwogrè.  Nan dènye twa ane ki sot pase yo, moun k 
ap aprann lang Anglè yo te fè pi gwo ogmantasyon nan aprantisaj pase tout lòt sougwoup yo:  

•	 An 2005, 68% te gen ogmantasyon nan aprantisaj konpare ak 64% pou moun ki pa ap 
aprann lang Anglè yo. 

•	 An 2006, 70% te gen ogmantasyon nan aprantisaj konpare ak 67% pou moun ki pa ap 
aprann lang Anglè yo. 

•	 An 2007, 65% te gen ogmantasyon nan aprantisaj konpare ak 62% pou moun ki pa ap 
aprann lang Anglè yo. 

Anvan yo te sèvi ak CELLA, yo te sèvi ak egzamen ki diferan nan plizyè distri lekòl pou evalye moun 
k ap aprann lang Anglè nan Florida yo. Depatman an pa te kapab konbine rezilta egzamen yo, ni 
fikse objektif sib pou akonplisman, ni evalye pwogrè distri lekòl yo fè nan ede elèv yo atenn 
konpetans nan Anglè efektivman.  Kòm konsekans, depi 2003-04 Depatman an pa te bay paran yo 
enfòmasyon sou pwogrè moun k ap aprann lang Anglè ap fè pou rive atenn objektif en (1) ak de (2).   

Ane sa a, Depatman an pral sèvi ak nòt-de-pasaj (cut score) CELLA yo, ki apwouve pa Konsèy 
Edikasyon pou Eta a (State Board of Education) ann avril 2008, pou fikse objektif sib yo epi jwenn si 
distri lekòl yo te atenn objektif en (1) ak de (2) an 2006-07 ak 2007-08.  Yo pral fè rapò rezilta pou 
chak distri lekòl epi yo pral egzije distri lekòl bay paran tout moun k ap aprann lang Anglè yo 
enfòmasyon sou pèfòmans distri lekòl la.  Rezilta yo pral afiche tou sou sit entènèt CELLA Florida a 
an Jiyè 2008.  Pou w gade rezilta yo pa distri, ale sou sit entènèt CELLA Florida a nan 
http://www.fldoe.org/aala/cella.asp. 

Bilten 2008 Rezilta Etidyan CELLA 

Tout etidyan ki pran egzamen CELLA pral resevwa yon Bilten rezilta ki gen enfòmasyon sou 
pèfòmans yo nan egzamen an. Gen 3 kalite enfòmasyon w ap jwennn sou Bilten Etidyan an. 

• Enfòmasyon Pèsonèl Etidyan an 

• Rezilta yo nan chak domèn konpetans 
• Pwen ki Posib pou li Fè 
• Pwen li Fè 
• Echèl Rezilta 

• Rezilta segondè yo nan chak domèn konpetans 
• Pwen ki Posib pou li Fè 
• Pwen li Fè 

Nou bay yon egzanp bilten etidyan. Gen lèt (A, B, C, D ak E) sou bilten an ki koresponn ak yon 
deskripsyon an detay sou enfòmasyon yo bay nan bilten an. 

A 

B 

C 

D 

E 

A	 Enfòmasyon Pèsonèl Etidyan an 
Seksyon sa a (nan kwen anlè agoch bilten an) gen ladan enfòmasyon etidyan an epi li montre 
non etidyan an, nimewo idantifikasyon etidyan an, dat li fèt, lang li pale lakay li ak gred li. Lòt 
enfòmasyon ki nan seksyon sa a gen ladan non lekòl la, non distri a ak non eta a, epi dat yo te 
fè egzamen an. 

C 

B 


D 


Nivo Egzamen/Fòm Egamen etidyan te fè 
Seksyon sa a (ki anba enfòmasyon pèsonèl etidyan an) di ki nivo egzamen etidyan an te fè.  Si 
gen twa asteriks (***) bòkote nivo egzamen etidyan an te fè a, nivo egzamen an pa te 
koresponn ak gred elèv la ladan an. 

Etidyan yo fè egzamen nivo Tande ak Pale ki koresponn ak nivo gred pa yo. Pa egzanp, 
etidyan ki nan Gred 3 yo ap pran seksyon Tande ak Pale Nivo B. Etidyan yo ka pran egzamen 
Lekti ak Ekriti oubyen nan nivo gred pa yo, osinon nan yon nivo tès ki pi fèb, si fason sa ap bay 
pi bon enfòmasyon sou konpetans etidyan an. Pa egzanp, tout etidyan ki nan Gred 10 yo ap 
pran seksyon Tande ak Pale Nivo D, men etidyan ki nan Gred 10 ki gen yon konpetans nan 
Lekti ak Ekriti ki sitiye plis nan yon nivo debaz kapab pran seksyon Lekti ak Ekriti Nivo C, Nivo 
B oswa Nivo A. Si yon etidyan te fè egzamen Tande ak Pale oswa Lekti ak Ekriti nan yon nivo 
ki pa koresponn ak gred pa li, y ap mete asteriks (***) yo. 

Rezilta nan Domèn Konpetans 
Seksyon sa a (sou kwen anwo adwat nan bilten an) bay rezime pèfòmans etidyan an nan 
CELLA anjeneral. Li bay yon Rezilta Total ansanm avèk rezilta etidyan an nan Tande, Pale, 
Lekti ak Ekriti. 

Tablo sa a gen twa kolòn rezilta: Pwen ki Posib pou li Fè, Pwen li Fè, avèk Echèl Rezilta. 
Pwen ki Posib pou li Fè montre konbyen pwen brit yo t ap bay yon etidyan si li te reponn tout 
kesyon kòrèk.  Pwen li Fè montre konbyen pwen brit etidyan an fè lè li te fè egzamen an. 
Piske yo bay Pwen ki posib pou etidyan an fè ak Pwen li fè yo nan yon sistèm mezi pwen 
brit, ou pa dwe konpare rezilta sa yo pou etidyan ki pran nivo oswa fòm tès la ki pa menm. 

Bilten CELLA yo bay Echèl Rezilta tou. Echèl Rezilta yo rann li posib pou w konpare 
pèfòmans etidyan an atravè divès nivo oswa fòm egzamen an.  Ou ka konpare echèl rezilta yo 
nan tèl domèn konpetans atravè nivo yo. Li posib tou pou w konpare echèl rezilta domèn 
konpetans pou etidyan ki te pran fòm egzamen an ki pa menm. 

Bilten CELLA yo gen kat echèl rezilta: Tande/Pale, Lekti, Ekriti, ak Rezilta Total. Yo mete rezilta 
nan domèn konpetans Tande ak Pale ansanm, e yo sèvi ak yon sèl echèl rezilta pou yo, alòske 
Lekti ak Ekriti, yo chak gen yon echèl rezilta apa. 

Si w wè yo make NT (pa te teste) nan kèlkeswa kare, se yon bagay ki vle di etidyan an pa te fè 
ase kesyon egzamen an pou yo bay yon rezilta ki valab. Pou plis enfòmasyon sou poukisa 
etidyan an pa te gen yon rezilta, kontakte pwofesè etidyan an. 

Si w wè yo make ET (pa te oblije fè egzamen) nan kèlkanswa kare, se yon bagay ki vle di yo pa 
te ba etidyan an fè pati sa a nan egzamen an. Pou plis enfòmasyon sou poukisa yo pa te ba 
etidyan an fè egzamen, kontakte pwofesè etidyan an. 

Degre Rezilta yo 
Seksyon sa a (kare w jwenn anba seksyon Domèn Konpetans la) bay yon eksplikasyon sou 
degre pèfòmans pou echèl rezilta etidyan an. CELLA mezire konpetans yon etidyan nan lang 
Anglè pou jou li pran egzamen an.  Si etidyan an ta fè egzamen an ankò, li kapab petèt gen yon 
rezilta ki yon ti jan pi wo oubyen pi ba. Li pi bon pou ou konsidere echèl rezilta yon etidyan 
tankou li reprezante yon degre pèfòmans ki posib. Pa egzanp, yon etidyan ki fè 691 nan echèl 
Tande/Pale pou yon jou, pou yon lòt jou li ta kapab fè ant 673 ak 709. 

Eksplikasyon-anba-paj 
Bòkote kare Degre Rezilta yo gen plizyè eksplikasyon. Eksplikasyon sa yo se deskripsyon 
eksplikasyon-anba-paj ki nan bilten an. Nan seksyon sa a w ap wè: 

NT (Pa te teste) – Etidyan an te reponn twòp tikras kesyon pou yo ta ba l yon nòt oubyen 
yo pa te teste li pou sijè egzamen sa a. Si w wè NT nan kèlkeswa kare rezilta oswa rezilta 
segondè, se yon bagay ki vle di etidyan an pa te reponn ase kesyon pou yo bay yon rezilta. 

ET (Pa te oblije fè egzamen) – Yo pa te teste etidyan an poutèt etidyan an te gen dispans 
pou sijè egzamen sa a.  Se etidyan ki soud ak tandedi sèlman ki kapab gen dispans pou 
yon sijè egzamen. Si w wè yo make ET nan kèlkanswa kare rezilta oswa rezilta segondè, 
se yon bagay ki vle di yo pa te oblije etidyan an fè sijè egzamen sa a. 

NS (Pa gen rezilta) – Tès la te anile.  Si w wè NS nan kèlkanswa kare rezilta oswa rezilta 
segondè, se yon bagay ki vle di yo te anile egzamen etidyan an. 

* Pou enfòmasyon ki gade pèfòmans, tanpri gade enfòmasyon yo bay sou do 
bilten sa a. 

Eksplikasyon sa a pale de echèl rezilta yo mete nan Domèn Konpetans yo e li voye moun k 
ap li l al sou do bilten an pou plis enfòmasyon sou echèl rezilta yo ak kisa yo siyifi. 

**	 Tande ak Pale gen yon rezilta konbine. 
Eksplikasyon sa a se pou avèti moun k ap li l ke yo mete ansanm echèl rezilta pou 
egzamen Tande ak Pale. 

*** NA (Egzamen an pa apwopriye) – Nivo egzamen an pa koresponn ak gred 
etidyan an. 

Si w wè twa asteriks (***) bòkote nivo egzamen etidyan an, tankou, pou Tande/Pale: D2*** 
se yon bagay ki vle di egzamen an pa te koresponn ak gred etidyan an.  Ou pral wè NA nan 
kare rezilta oswa rezilta segondè ki koresponn ak sijè sa a sou bilten etidyan an. 

E 	 Lòt Rezilta CELLA 
Anba Bilten Rezilta Etidyan CELLA a gen lòt rezilta ki rele rezilta segondè. Yo bay rezilta 
segondè pou Tande/Pale ak Lekti/Ekriti. Rezilta segondè sa yo bay enfòmasyon anplis sou fòs 
ak feblès yon etidyan. Yo bay non rezilta segondè a ansanm ak yon eksplikasyon anbrèf sou sa 
li mezire. 

Rezilta segondè yo se kantite pwen etidyan an fè; yo rele yo tou rezilta brit.  Yo pa echèl rezilta. 
Pou rezon sa, yo pa dwe konpare rezilta segondè yo pou etidyan ki pran nivo oswa fòm 
egzamen an ki pa menm. 

Pou etidyan ki pran Nivo A oswa Nivo B, yo pa ka pran kantite pwen yo ka fè nan rezilta 
segondè yo pou yon domèn konpetans mete sou kantite total pwen yo ka fè nan domèn 
konpetans sa a anjeneral. Se paske yo mete sèten sijè egzamen nan rezilta total la men yo pa 
mete yo nan rezilta segondè yo. 

Kisa Echèl Rezilta CELLA yo vle di 

Pou konprann kisa yon echèl rezilta vle di, li bon pou w konnen piplis sou echèl y ap sèvi avèk li 
a, epitou nivo ki genyen nan echèl la. 

Pou chak domèn nan egzamen an, yo montre anba la a degre echèl CELLA a – soti nan rezilta 
ki pi ba ki posib pou rive nan rezilta ki pi wo ki posib.  

Echèl Rezilta Rezilta Pi Ba ki Posib Rezilta Pi Wo ki Posib 
Tande/Pale 495 835 
Lekti 345 820 
Ekriti 515 850 
Rezilta Total 1,355 2,505 

Do Bilten Rezilta Etidyan 
Pou ede eksplike kisa echèl rezilta CELLA yo vle di, yo bay deskripsyon konpetans nan Anglè. 
Pou tèl rezilta etidyan yo fè, deskripsyon sa yo eksplike kisa etidyan yo konnen ak kisa yo 
kapab fè nan Anglè. Deskripsyon yo ki anba la a bay siyifikasyon rezilta an chif yo.  

F 

G G G 

Pou konprann pi byen kisa yon rezilta vle di, suiv etap senp sa yo.  
1. 	 Premyèman pran echèl rezilta etidyan an. W ap jwenn li sou kwen anwo adwat nan 

bilten an. (gade C sou devan Bilten Rezilta Etidyan) 
2. 	 Apresa chèche echèl rezilta pa gwoup klas ki pi pre rezilta etidyan an. (Ou pral jwenn li 

sou do paj bilten an; gade F anwo la a.) 
3. 	 Ansuit li deskripsyon nivo konpetans ki koresponn ak echèl reziltas a pou w jwenn nivo 

konpetans nan Anglè tipikman pou yon etidyan ki resevwa menm pwen sa. 

G	GGGGGGGGGGGGGGGGGGGGGGGGGGGGGGG Deskriptè Nivo Pèfòmans 
Yo mete echèl rezilta yo ak Deskriptè Nivo Pèfòmans yo sou do bilten etidyan an. 
Eksplikasyon sa yo dekri kisa etidyan yo konnen ak sa yo kapab fè nan chak domèn lang ak 
nan chak nivo pèfòmans nan lang. REMAK:  Yo bay mitan nòt-de-pasaj pou chak nivo klas ak 
nivo konpetans. 

ECHÈL REZILTA 
PA GWOUP KLAS 

K-2 3-5 6-8 9-12 
TANDE AK PALE 

DESKRIPTÈ NIVO PÈFÒMANS 

564 618 623 631 Etidyan debitan yo pale ann Anglè e konprann Anglè pale ki anba nivo 
klas pa yo e yo bezwen sipò kontini. 

641 687 697 698 Etidyan Entèmedyè Enferyè yo pale ann Anglè e konprann Anglè pale ki 
nan nivo oswa anba nivo klas pa yo e yo bezwen enpe sipò. 

661 709 723 726 Avèk sipò minimòm, etidyan Entèmedyè Siperyè yo pale ann Anglè e 
konprann Anglè pale ki nan nivo klas pa yo. 

714 763 782 787 
Etidyan konpetan yo pale ann Anglè e konprann Anglè pale ki nan nivo 
klas pa yo nan yon fason ki menmjan ak moun ki pa ap aprann lang 
Anglè yo. 

ECHÈL REZILTA 
PA GWOUP KLAS 

K-2 3-5 6-8 9-12 
LEKTI 

DESKRIPTÈ NIVO PÈFÒMANS 

445 640 657 674 Etidyan debitan yo li tèks ki pi-ba-pase-klas pa yo e yo bezwen sipò 
kontini. 

587 702 728 753 Etidyan entèmedyè enferyè yo li tèks-ki-pou-klas pa yo oswa ki pi-ba­
pase-klas pa yo e yo bezwen enpe sipò. 

659 724 750 770 Etidyan entèmedyè siperyè yo li tèks-ki-pou-klas pa yo avèk sipò 
minimòm. 

745 772 787 799 Etidyan konpetan yo li tèks-ki-pou-klas pa yo nan yon fason ki menmjan 
ak moun ki pa ap aprann lang Anglè yo. 

ECHÈL REZILTA 
PA GWOUP KLAS 

K-2 3-5 6-8 9-12 
EKRITI 

DESKRIPTÈ NIVO PÈFÒMANS 

576 625 634 645 Etidyan debitan yo ekri pi-ba-pase-nivo-klas pa yo e yo bezwen sipò 
kontini. 

647 689 704 705 Etidyan entèmedyè enferyè yo ekri nan-nivo-klas pa yo oswa pi-ba­
pase-nivo-klas pa yo e yo bezwen enpe sipò. 

674 715 733 733 Etidyan entèmedyè siperyè yo ekri nan-nivo-klas pa yo avèk sipò 
minimòm. 

733 776 796 798 Etidyan konpetan yo ekri nan-nivo-klas pa yo nan yon fason ki menmjan 
ak moun ki pa ap aprann lang Anglè yo. 

